
Esjuhlíðar við Mógilsá, skilti við gönguleið á Þverfellshorn 
 
Frétt af vef Landsbjargar  12.6.2006 
“Skógræktarfélag Reykjavíkur hefur látið setja upp skilti við gönguleiðina á Þverfellshorn í 
Esjuhlíðum. Slysavarnarfélagið Landsbjörg hóf máls á efninu, var uggandi yfir hárri 
slysatíðni göngufólks í Esjuhlíðum og fól Slysavarnardeild Kvenna og Björgunarsveitinni Kili 
á Kjalarnesi það verkefni að safna fé og koma upp skiltum til þess að auka öryggi göngufólks í 
Esjuhlíðum. Staðreyndin er sú að fólk fer oft á Esjuna vanbúið til gönguferða og gerir sér ekki 
grein fyrir því hversu erfið leiðin er um Þverfellshornið. Einnig tekur fólk ekki nægilega tillit 
til veðurs, en snjór og þoka geta hamlað göngufólki ofarlega í fjallinu þó svo að þurrt og bjart 
sé við fjallsræturnar. Árlega er einn göngumaður sóttur á fjallið í þyrlu og þurfa 
björgunarsveitarmenn oft að sækja slasaða upp í hlíðar fjallsins við erfið skilyrði. 
Skógræktarfélag Reykjavíkur sem er umsjónaraðili Esjuhlíða tók verkefnið upp á sína arma og 
fékk Árni Tryggvason hönnuð í verkið, en hann er mikill útivistarmaður og þekkir Esjuna vel 
og þær hættur sem þar geta leynst. Skiltin eru þannig úr garði gerð að viðkomandi gerir sér 
grein fyrir hvar hann er í fjallinu, hversu langt hann hefur gengið og hversu löng ferð er 
framundan. Einnig eru skiltin merkt með tölustöfum þannig að ef slys verða og hringja þarf 
eftir hjálp er auðveldara fyrir viðkomandi að láta vita hvar hann er staðsettur. Það var ekki 
auðvelt verk að koma skiltunum fyrir í hlíðunum en félagar í Björgunarsveitinni Kili, sem eru 
þeir sömu og sendir eru á staðinn þegar slys verða, gengu á fjallið með níðþungar skiltafætur 
og fleti, sement og rör til þess að festa skiltin og þurftu að handhræra steypuna á staðnum. 
Allt gekk þetta vel fyrir sig og eru skiltin nú komin upp og standa vonir til þess að þau muni 
lækka slysatíðni í Esjuhlíðum. Ferðafélag Íslands aðstoðaði með frágang á texta og SPRON 
styrkti verkefnið.” 
 
 

 
Yfirlitsskilti á bílaplani 

Listi yfir staðsetningar skilta 
 

1. N 64°12.719 V 21°42.976 69 my.s. Við Skógarstígsafleggjara 
2. N 64°12.904 V 21°43.205 172 -  Ofan við stíg upp úr Þvergili 
3. N 64°13.086 V 21°43.034 235 -  Vestan við göngubrú á Mógilsá 
4. N 64°13.520 V 21°42.326 379 -  Við vaðið 
5. N 64°13.822 V 21°43.092 597 -  Við stóran stein, sem merktur er ,,Steinn”, 

ath röng hnit á skilti 5 
6. N 64°13.900 V 21°42.910 676 –  Neðan við klettabelti 

 

 
Kort af staðsetningum skilta, skissa af gönguleið og vegslóð 
 
Myndir af skiltum 

  Skilti 5 við stóran stein 


